
M dijangka
rasmi Pusat
Perniagaan

Malaysia

KAMPALA (Uganda) 17 Ogos —, Perdana
Menteri, Datuk Seri Dr. Mahathir Mohamad
yang akan tiba di sini esok untuk mengambil
bahagian dalam Global 2001, dijangka me-
rasmikan Pusat Perniagaan Malaysia MASS-
CORP dalam usaha meneroka secara serius
perniagaan di Uganda.

Majlis pelancaran pusat berkenaan yang
ditubuhkan oleh MASSCORP Trading Sdn.
Bhd., sayap pelaburan Malaysian South-
South Corporation Berhad, merupakan maj-
lis pertama beliau sejurus tiba di sini dari
lawatan rasmi ke Sana’a Yemen.

Beliau yang ditemani isterinya, Datin Seri
Dr. Siti Hasmah Mohd. Ali juga akan me-
ngambil bahagian sepanjang Global 2001 ya-
ng berlangsung selama empat hari sehingga
Selasa ini. , :

Dr. Mahathir yang merupakan pelopor
amalan konsep perkongsian bestari, akan
menyampaikan ucapan bertajuk Global 2001
Perkongsian Bestari pada majlis makan ma-
lam Isnin ini.

Rangkaian berita, Smart News Network
International (SNNi) yang lahir hasil dialog-
dialog perkongsian bestari sebelum ini, pula
akan dilancarkan oleh Presiden Uganda, Yo-
weri Kaguta Museveni pada majlis tersebut.

Selain itu, Perdana Menteri juga akan me-
ngendalikan beberapa sesi interaksi, antara
lain yang bertajuk Menggerakkan Sumber-
sumber Kewangan dan Sumber Manusia, pa-
gi Isnin ini dan Pelaburan Langsung Asing
Pendekatan Perkongsian Bestari pada hari
berikutnya. -

Beliau juga akan sekali lagi berucap pada
Majlis Penutup Global 2001, sekali gus di-
jangka akan menerima undangan mengan-
jurkan Global 2002 di Langkawi.

Di samping itu, Dr. Mahathiy dijangka
menggunakan kesempatan untuk méngada-
kan pertemuan dua hala dengan beberapa ke-
tua kerajaan dan negara yang menghadiri
Global 2001.

Seramai 14 ketua kerajaan dan negara di-
sahkan menyertai Global 2001. Mereka ialah
Presiden Mozambique, Joaquim Alberto
Chissano; Presiden Mbeki dari Afrika Sela-

- tan, Presiden Mogae (Botswana), Presiden
Mkapa (Tanzania), Presiden Muluzi (Mala-
‘wi), Presiden Kufour (Ghana), Presiden
Kabila (Congo), Presiden Chiluba (Zambia),
Presiden Kagame (Rwanda) dan Presiden
Moi dari Kenya serta Presiden Sudan, Lt.
Jen. Omar Kassan Ahmad Al-Bashir.

Perdana Menteri Swaziland, Dlamini dan
rakan sejawatannya dari Grenada, Dr.
Mitchell juga akan hadir. - Utusan

